
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

তৃতীয় প্রহর।
১৯



 সবুজ ছাপর শোভা না হরে রাখাল,

দূর হতে ফুল ভরা লয় লতা জাল।

মাথায় জড়াল লতা, কাণে দিল ফুল,

সরস মানসে ফিরে, হরষ অতুল।

একে একে এলো সবে, গাভী যথা চরে;

ফুল লয়ে কাড়াকাড়ি সকলেই করে।

লাফালাফি হাতাহাতি খানিক হইল,

মিটিল লড়াই বাই সকলে থামিল।
আকাশের পথে নামে দেব-দিবাকর,

অতীত হয়েছে দিবা তৃতীয় প্রহর।

আধ পোয়া বেলা আছে, বলিল রাখাল,

যতনেতে জড় করে যতেক গোপাল।

‘আমাআ’ বলিয়া গাভী  দিল যাই সাড়া,

দূরেতে বাছুর চাহে করে কাণ খাড়া।

‘আহ মা আ’ রবে গাভী ডাকিল আবার,

লেজ নাড়ি, মাথা ঝাড়ি, পাশে আসে তার।

রাঙী, কালী, ধলী, গাভী জুটিল আসিয়া,

পাহাড়ীর ঢালু হতে চলিছে নামিয়া।

আগু পিছু দুই ধারে রহিল রাখাল,

সারি দিয়া মাঝে মাঝে চলিল গোপাল।

